
    R  E P U  B  L  I  K  A    E    S  H  Q  I  P  Ë  R  I  S  Ë  
KËSHILLI BASHKIAK
V E N D I M
Nr. 96, datë 02.08.2021
“PËR
KRIJIMIN, ORGANIZIMIN DHE FUNKSIONIMIN E GALERISË SË ARTIT TIRANË”
Në mbështetje të nenit 8 pika 2, nenit 9 pika 1, nënpika 1.1, shkronja “b”, nenit 25, pikat 1 dhe 2, nenit 54, shkronjat “ç”, “d”, “dh” dhe “f”, nenit 55, pikat 3 dhe 6, të ligjit nr. 139/2015, “Për vetëqeverisjen vendore”, të ndryshuar, ligjit nr. 7961, datë 12.07.1995, “Kodi i Punës i Republikës së Shqipërisë”, të ndryshuar, nenit 28, nenit 29, nenit 30, nenit 31, të ligjit nr. 10352, datë 18.11.2010 “Për artin dhe kulturën”, të ndryshuar, ligjit nr. 27/2018 “Për trashëgiminë kulturore dhe muzetë”, ligjit nr. 68/2017, “Për financat e vetëqeverisjes vendore”, nenit 5, shkronja “d”, të ligjit nr. 10405, datë 24.3.2011, “Për kompetencat për caktimin e pagave dhe të shpërblimeve”, pikës 17, të vendimit nr. 165, datë 02.03.2016, të Këshillit të Ministrave “Për grupimin e njësive të vetëqeverisjes vendore për efekt page, dhe caktimin e kufijve të pagave të funksionarëve të zgjedhur e të emëruar, të nëpunësve civil dhe të punonjësve administrativë të njësive të vetëqeverisjes vendore”, të ndryshuar, si dhe në vijim të memos nr. 12442 prot., datë 23.03.2021, të Drejtorisë së Përgjithshme të Promovimit të Qytetit, dhe memos nr. 29522 prot., datë 27.07.2021, datë 27.07.2021, të Bordit Artistik, me propozim të kryetarit të Bashkisë, Këshilli Bashkiak,
V E N D O S I :
1. Krijimin e Galerisë së Artit Tiranë, si institucion vendor i artit dhe kulturës, në varësi të Bashkisë së Tiranës, me seli në rrugën e “Kavajës”, Tiranë, me një numër total prej 12 (dymbëdhjetë) punonjësish.
2. Galeria e Artit Tiranë, ka për funksion kryesor nxitjen, mbështetjen, dhe zhvillimin e krijimtarisë e të veprimtarisë së subjekteve të artit pamor.
3. Galeria e Artit Tiranë ka këto detyra dhe përgjegjësi:
a. Të organizojë aktivitete dhe ekspozita të ndryshme me qëllim promovimin e artit pamor duke evidentuar vlerat më të mira dhe përfaqësuesit më dinjitozë të kësaj fushe.
b. Të bashkëpunojë me institucione, organizata jofitimprurëse dhe artistë vendas dhe/apo të huaj me qëllim shkëmbimin e përvojave dhe ekspozimeve duke siguruar ruajtjen dhe mirëmbajtjen e fondeve që disponon si dhe pasurimin e tyre me objekte të tjera.
c. Të krijojë fondin e galerisë së artit me vepra arti të lëvrueshme më në zë të fushës.
d. Institucioni detyrohet të shpallë në vend të dukshëm dhe në mjetet publike orarin zyrtar të vizitave në mjediset e galerisë.
dh. Galeria ofron shërbim të barabartë për të gjithë vizitorët në sallat e ekspozitave, duke i siguruar dhe informacionin e nevojshëm për gjithë kërkesat e tyre.
e. Të përgatisë materiale inforumuese (fletëpalosje, broshura) në lidhje me vlerat e artit dhe kulturës në qytet.
f. Galeria në fillim të çdo viti do japë një çmim për artistin pamor më kreativ dhe një çmim karriere për ata që kanë shpërfaqur vlerat më të larta në eventet e tyre në Tiranë.
4. Të miratojë stemën zyrtare të Galerisë së Artit Tiranë, sipas Aneksit nr. 1, bashkëlidhur dhe pjesë përbërëse e këtij vendimi.
5. Ngarkohet kryetari i Bashkisë të miratojë strukturën organizative dhe rregulloren e organizimit dhe funksionimit të brendshëm të Galerisë së Artit Tiranë.
6. Të miratojë nivelin e pagave për punonjësit e Galerisë së Artit Tiranë, sipas lidhjes nr.26, bashkëlidhur dhe pjesë përbërëse e këtij vendimi.
7.  Galeria e Artit Tiranë do të drejtohet nga z. Abaz Hado. Punonjësit emërohen dhe lirohen nga detyra, në përputhje me Kodin e Punës së Republikës së Shqipërisë, të ndryshuar.
8. Efektet financiare të këtij vendimi do të përballohen nga të ardhurat e Bashkisë Tiranë sipas rishpërndarjes së fondeve buxhetore në buxhetin e vitit 2021, sipas pasqyrës nr.1, bashkëlidhur dhe pjesë përbërëse e ketij vendimi.
9. Të miratojë formatin dhe çmimin e biletës për hyrjen në Galerinë e Artit Tiranë, si dhe lehtësimet/përjashtimet për disa kategori, sipas aneksit nr. 2, bashkëlidhur këtij vendimi.
10. Bashkia Tiranë i siguron Galerisë së Artit Tiranë mjediset e nevojshme, nga inventari i saj i pronave të paluajtshme apo ambiente të tjera të kontraktuara ndaj të tretëve, për fillimin e ushtrimit të veprimtarisë së saj.
11. Ngarkohen kryetari i Bashkisë, Drejtoria e Përgjithshme e Promovimit të Qytetit, Drejtoria e Përgjithshme e Planifikimit Strategjik dhe Burimeve Njerëzore dhe Drejtoria e Përgjithshme e Menaxhimit Financiar për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.
K R Y E T A R
ROMINA KUKO

